
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ Ը
 
 2018      թվականի N           -Ն

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 1-Ի N 204-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
 
 Հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2018 թվականի մարտի 1-ի ««Քրեակատարողական բժշկության կենտրոն» պետական ոչ առևտրային կազմակերպություն ստեղծելու մասին» N 204-Ն որոշման 9-րդ կետում «2018 թվականի հուլիսի 1-ից» բառերը փոխարինել «2018 թվականի սեպտեմբերի 1-ից» բառերով:
2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 1-Ի N 204-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2018 թվականի մարտի 1-ի N 204-Ն որոշմամբ (այսուհետ՝ Որոշում) ստեղծվել է «Քրեակատարողական բժշկության կենտրոն» պետական ոչ առևտրային կազմակերպությունը (այսուհետ՝ ՊՈԱԿ), որի գործունեության առարկան ՀՀ արդարադատության նախարարության քրեակատարողական հիմնարկներում պահվող կալանավորված անձանց և դատապարտյալների առողջության պահպանումը և վերականգնումն է, իսկ գործունեության նպատակը ՀՀ արդարադատության նախարարության քրեակատարողական հիմնարկներում պահվող կալանավորված անձանց և դատապարտյալներին պատշաճ բժշկական օգնության և սպասարկման ծառայությունների մատուցումն է: Հարկ է նշել, որ Որոշման ընդունման արդյունքում ՊՈԱԿ-ը, որպես իրավաբանական անձ, բժշկական օգնության և սպասարկման իրականացման համար պետք է լիզենզավորվի: Վերը նշված պահանջը բխում է Լիցենզավորման մասին» ՀՀ օրենքի 43-րդ հոդվածից, որի համաձայն՝ 
կազմակերպությունների կամ անհատ ձեռնարկատերերի կողմից բժշկական օգնության և սպասարկման իրականացումը լիցենզավորման ենթական գործունեություն է: 
Հաշվի առնելով «Քրեակատարողական բժշկության կենտրոն» պետական ոչ առևտրային կազմակերպության» լիարժեք գործունեության համար անհրաժեշտ բոլոր նախադրյալների ստեղծման անհրաժեշտությունը՝ այդ թվում վերջինիս լիցենզավորման և մինչև լիցենզիա ստանալը քրեակատարողական ոլորտում բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներն ու պայմանների, լիցենզիայի կարգի առանձնահատկությունները սահմանող իրավական ակտերի ընդունման անհրաժեշտությունը առաջացել է ՊՈԱԿ-ի գործունեությունը սկսելու ժամկետի երկարաձգման անհրաժեշտություն:
Առաջարկվող կարգավորման բնույթը
Նախագծով առաջարկվում է փոփոխել «Քրեակատարողական բժշկության կենտրոն» պետական ոչ առևտրային կազմակերպության գործունեության սկսելու ժամկետը:
Ակնկալվող արդյունքը
Նախագծի ընդունման արդյունքում «Քրեակատարողական բժշկության կենտրոն» պետական ոչ առևտրային կազմակերպությունն իր գործունեությունն սկսելու է 2018 թվականի սեպտեմբերի 1-ից:

